
夜坐 (楊維楨)
维基文库 � 免费全文 � CC BY-SA 4.0

夜坐

作者：楊維楨　元末明初

本作品收錄於《列朝詩集/甲前07》

雨過虛亭生夜涼，朦朧素月照芳塘。

螢穿濕竹流星暗，魚動輕荷墜露香。

起舞劉琨肝膽在，驚秋潘岳鬢毛蒼。

候蟲先報砧聲近，不待蓴鱸憶故鄉。

此作品在全世界都属于公有领域，因为作者逝世已经超过100年，且作品于1931年1月1日

之前出版。

